
Rezime/Abstract

Nesumljivo je da je interes djeteta u velikoj mjeri nezaštićen, pogotovo u postupku razvoda braka i postupka posredovanja.
Pri tome se misli na značaj uloge djeteta u postupcima posredovanja prije pokretanja razvoda braka, uključenost djeteta, te
prava izražavanja djeteta, te davanje mišljenja djeteta u postupku razvoda o pitanjima koja se tiču njegovog najboljeg
interesa. Provođenjem analize kroz slučajeve Općinskog suda Tuzla, kao i analiziranjem rada “Zaštita najboljeg interesa
djeteta u postupku razvoda braka roditelja“ Radmile Simić, uposlenice Centra za socijalnu skrb Rijeka, te analizom dijela
sudske prakse Evropskog Suda, utvrđeno je da postoji veliki otpor prilikom uključivanja djeteta u ove postupke.
Mnogobrojne specifičnosti koje se manifestuju kod različitih događaja u porodici, kao što su nesaglasnost roditelja oko
roditeljskog staranja, visine alimentacije, šture i brze odluke stručnjaka iziskuju potrebu angažovanja stručnijih osoba i
vještaka. Dakle riječ je o takvim situacijima kada sud kao organ ne posjeduje određena znanja i vještine ili organ koji
provodi razgovor sa djetetom o čijem najboljem interesu se radi, a donose odluke koje se kose, odnosno i nisu baš
najpovoljnije za dijete i njegovo sretno odrastanje. Dakle primjetno je da postupajući organi u sudovima i ostalim upravnim
organima donose odluke koje nadilaze njihovu osposobljenost. U konačnici u ovom radu će se u zavisnosti od specifičnosti
konkretnog slučaja, nastojati prikazati već pomenuta šturost i jednoličnost o postupanju navedenih organa kada odlučuju o
najboljem interesu djeteta, dati jasna definicija interesa djeteta, te ukazati na specifičnosti razvoda brakova u Bosni i
Hercegovini, kao i u zemljama Evropske Unije. Nadalje kako bi se postigla svrha određivanja najboljeg interesa djeteta,
pokušat će se dati prijedlozi i rješenja ovog problema, a koja rješenja se ogledaju u povećanju broja stručnjaka,
usavršavanje, izbor, kvalifikacije posrednika i sudija koji će se na najbolji mogući način boriti za zaštitu interesa djeteta
sagledavajući pri tome materijalnu sigurnost djeteta, zdravlje djeteta i druge osnovne potrebe djeteta. Sve ovo se može
postići kroz razvijanje sistema i uvođenje represivnijih mjera u oblasti bosanskohercegovačkog zakonodavstva.

